Kesediaan Ghafar dialu-alukan

KUALA LUMPUR 17 Mac
— Datuk Seri Dr. Mahathir
Mohamad berkata, kesedi-
aan bekas Timbalan Perda-
na Menteri, Ghafar Baba
membantu Barisan Nasio-
nal (BN) dalam pilihanraya
umum akan datang adalah
sebagai tanggungjawabnya
sebagai ahli UMNO.

Perdana Menteri yang
mengalu-alukan kesediaan
Ghafar 1itu berkata, semasa
di luar kerajaan dahulu
Ghafar juga turut aktif da-
lam politik dan berkempen
pada setiap pilihanraya.

“Saya yakin maksud
Ghafar untuk aktif balik
dalam politik ialah supaya
dia dapat menyertai pilih-
anraya sebagai salah seora-
ng ahli parti.

“Kita suka kalau Ghafar
dapat tolong kempen pada
pilihanraya nanti,” kata-
nya.

Dr. Mahathir berkata de-
mikian pada sidang akhbar
di Lapangan Terbang An-
tarbangsa Kuala Lumpur
selepas menghadiri Sidang
Kemuncak Dunia Menge-
nai Pembangunan Sosial di
Copenhagen, Denmark dan
lawatan tiga hari ke Brita-
in.

Ditanya  kemungkinan
kerajaan memikirkan satu

jawatan khas untuk Gha-

far, Dr. Mahathir berkata:
“Setakat ini, kita belum
fikirkan.”
Mengenai tarikh pilihan-
raya, -Perdana Menteri
yang telah beberapa hart

berada di luar negara ber-
kata, bellau belum lagi
mendapat petunjuk menge-
nai tarikh pilihanraya.
Pada persidangan akh-
bar itu juga, Pengerusi BN
itu turut membuat para
pemberita tersentak apabi-
la beliau mula menjawab
soalan dengan berkata:

“Kita sudah tentukan pi-
lihanraya pada bulan Mac.”

Bagaimanapun, seketika
kemudian, Dr. Mahathir
berkata:

“Kalau tidak Mac, kita
akan adakan pada bulan
April atau Mei, Jun, Ogos
dan seterusnya.

“Saya sebenarnya masih
dok langut lagi,” katanya
sambil mengangkat muka-
nya memandang ke atas.

Ditanya sama ada persi-
dangan Parlimen akan da-
tang yang dijadualkan
pada 10 April tetap diada-
kan, Dr. Mahathir berkata,
banyak kemungkinan bo-
leh berlaku dalam tempoh
itu.

“Tengoklah... kalau kita
setuju mungkin buat esok..
mungkin juga kita buat...
mungkin tak buat. Banyak
kemungkinan,” katanya.

Ditanya mengenai perse-
diaan UMNO dalam meng-
hadapi pilihanraya akan
datang, Presiden UMNO
itu berkata, parti itu telah
cukup bersedia untuk me-
nghadgpi pilihanraya yang
boleh -diadakan bila-bila

masa.
“Jentera UMNO sudah

siap bila-bila masa saja,
petik jari pun sudah boleh
jalan,” katanya.

Ditanya Suruhanjaya Pi-
lihan Raya (SPR) yang te-
lah bersiap sedia untuk
menghadapi  pilihanraya,
Dr. Mahathir berkata:

“Kita ucapkan terima ka-
sih, tetapi kita tidak ada
kena mengena dengan
SPR, kita tidak boleh sebut
bila hendak diadakan hari
mengundi pun, bila disebut
dia akan tukar hari meng-
undi.”

Turut menyambut beliau
ialah Timbalan Perdana
Menteri, Datuk Seri Anwar
Ibrahim , menteri-menteri
kabinet dan Exco serta ahli
Pergerakan Pemuda UM-
NO.

